
বিঘ্নেশ  বিঘ্নচযখংডননামধেয
শ্রীশংকরাত্মজ  সুরাধিপবংদ্যপাদ  ।
দুর্গামহাব্রতফলাখিলমংগলাত্মন্
বিঘ্নং  মমাপহর  সিদ্ধিবিনাযক  ত্বম্  ॥  1 ॥

সত্পদ্মরাগমণিবর্ণশরীরকাংতিঃ
শ্রীসিদ্ধিবুদ্ধিপরিচর্চিতকুংকুমশ্রীঃ  ।
বক্ষঃস্থলে  বলযিতাতিমনোজ্ঞশুংডো
বিঘ্নং  মমাপহর  সিদ্ধিবিনাযক  ত্বম্  ॥  2 ॥

পাশাংকুশাব্জপরশূংশ্চ  দধচ্চতুর্ভি -
-র্দোর্ভিশ্চ  শোণকুসুমস্রগুমাংগজাতঃ  ।
সিংদূরশোভিতললাটবিধুপ্রকাশো
বিঘ্নং  মমাপহর  সিদ্ধিবিনাযক  ত্বম্  ॥  3 ॥

কার্যেষু  বিঘ্নচযভীতবিরিংচমুখ্যৈঃ
সংপূজিতঃ  সুরবরৈরপি  মোদকাদ্যৈঃ  ।
সর্বেষু  চ  প্রথমমেব  সুরেষু  পূজ্যো
বিঘ্নং  মমাপহর  সিদ্ধিবিনাযক  ত্বম্  ॥  4 ॥

শীঘ্রাংচনস্খলনতুংগরবোর্ধ্বকংঠ -
-স্থূলেংদুরুদ্রগণহাসিতদেবসংঘঃ  ।
শূর্পশ্রুতিশ্চ  পৃথুবর্তুলতুংগতুংদো
বিঘ্নং  মমাপহর  সিদ্ধিবিনাযক  ত্বম্  ॥  5 ॥

যজ্ঞোপবীতপদলংভিতনাগরাজ
মাসাদিপুণ্যদদৃশীকৃতৃক্ষরাজঃ  ।
ভক্তাভযপ্রদ  দযালয  বিঘ্নরাজ
বিঘ্নং  মমাপহর  সিদ্ধিবিনাযক  ত্বম্  ॥  6 ॥

সদ্রত্নসারততিরাজিতসত্কিরীটঃ
কৌসুংভচারুবসনদ্বয  ঊর্জিতশ্রীঃ  ।
সর্বত্রমংগলকরস্মরণপ্রতাপো
বিঘ্নং  মমাপহর  সিদ্ধিবিনাযক  ত্বম্  ॥  7 ॥

দেবাংতকাদ্যসুরভীতসুরার্তিহর্তা
বিজ্ঞানবোধনবরেণ  তমোঽপহর্তা  ।



আনংদিতত্রিভুবনেশ  কুমারবংধো
বিঘ্নং  মমাপহর  সিদ্ধিবিনাযক  ত্বম্  ॥  8 ॥

ইতি  শ্রীমুদ্গলপুরাণে  শ্রীসিদ্ধিবিনাযক
স্তোত্রং  সংপূর্ণম্  ।

